
SUĠĠERIMENTI

Il-Kumitat għall-Affarijiet Ekonomiċi u Monetarji jistieden lill-Kumitat għall-Impjiegi u l-
Affarijiet Soċjali, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

1. Iqis li s-servizzi soċjali ta’ interess ġenerali jikkontribwixxu b’mod attiv għat-twettiq tal-
objettivi tal-Unjoni stabbiliti mit-trattati, b'mod partikolari l-promozzjoni tal-koeżjoni 
ekonomika, soċjali u territorjali u, għalhekk, jistieden lill-Kummissjoni Ewropea ssaħħaħ 
is-sikurezza ġuridika fil-qasam tas-servizzi soċjali ta' interess ġenerali permezz ta' approċċ 
adattat, li jkun funzjonali għall-awtoritajiet pubbliċi li jorganizzaw u b'kunsiderazzjoni tal-
ispeċifiċitajiet ta’ organizzazzjoni u s-sinifikat lokali ta' dawn is-servizzi soċjali;

2. Jitlob lill-Kummissjoni Ewropea tadotta komunikazzjoni li tinkludi metodoloġija maħsuba 
għall-awtoritajiet pubbliċi li jorganizzaw, li tispeċifika l-modalitajiet ta' applikazzjoni tar-
regoli Ewropej;

3. Jitlob lill-Kummissjoni Ewropea tevalwa l-opportunità li tippreżenta regolament de 
minimis speċifiku għas-servizzi soċjali ta' interess ġenerali b'tali mod li l-kontroll 
imwettaq mill-Unjoni fuq l-għajnuniet statali jikkonċentra fuq is-servizzi soċjali 
suxxettibbli li jkollhom impatt sinifikanti fuq l-iskambji fi ħdan l-Unjoni;

4. Jitlob lill-Kummissjoni Ewropea teżonora mill-obbligi ta' notifika lis-subvenzjonijiet 
mogħtija fil-qafas ta' kuntratt mogħti wara sejħa għal offerti kompettiva;

5. Jitlob lill-Kummissjoni Ewropea biex tiċċara l-applikazzjoni tal-kunċetti ta' attività 
ekonomika u ta' l-effett tal-kummerċ fuq is-servizzi soċjali ta' interess ġenerali, kif ukoll 
il-kundizzjonijiet konkreti ta' applikazzjoni tal-kunċett "il-livell tal-kumpens neċessarju 
għandu jkun stabbilit abbażi ta’ analiżi tal-ispejjeż, li impriża medja, immexxija tajjeb u 
adegwatament mogħnija b’mezzi ta’ trasport sabiex tkun tista’ tissodisfa l-bżonnijiet 
neċessarji ta’ servizz pubbliku, kienet tagħmel sabiex twettaq tali obbligi" (QĠUE, Kawża 
C-280/00, Altmark); 

6. Jissottolinja li, sakemm att uffiċjali ta' kariga jkun ġie stabbilit b'mod trasparenti u jsir 
pubbliku u jkun jinkludi parametri għall-kalkolu tal-kumpens fuq il-bażi ta' kopertura tal-
ispejjeż reali tal-forniment tas-servizzi soċjali ta' interess ġenerali, il-kontroll tal-kumpens 
żejjed m'għandux ikun sistematiku imma għandu jintervjeni biss fil-każ ta' lment 
iġġustifikat.


